
Oleh

KHAIRUL ASYRAF MOHD NATHIR

September 2019

Kajian ini bertujuan untuk menganalisis i'jaz bayani dan ilmi berkaitan fenomena kiamat
dalam al-Qur’an yang mengandungi elemen ma’ani dalam menerangkan sesuatu
maksud. Sesetengah fenomena kiamat dalam al-Qur’an boleh menimbulkan keraguan
sekiranya diabaikan i ’jaz bayani dan ilmi di dalamnya. Oleh itu, sesuatu ayat berkaitan
fenomena kiamat itu perlu diinterpretasikan maknanya dengan tepat. Kajian mendapati
kegagalan memahami makna fenomena kiamat dalam al-Qur’an adalah disebabkan gagal
memahami i’jaz bayani dan ilmi di dalamnya. Objektif kajian adalah bertujuan
mengenal pasti elemen i jaz bayani dan ilmi pada fenomena kiamat yang terdapat dalam
al-Qur’an. Selain itu, kajian ini juga bertujuan untuk meneliti dan menjelaskan makna
nahu, konteks dan tema yang melatari fenomena kiamat. Kajian ini merupakan kajian
deskriptif yang menggunakan pendekatan ma’ani oleh Lasyin (2009) dan teori
Halliday’s Systemic Functional Linguistics (2004) sebagai asas kajian. Kaedah analisis
kandungan digunakan untuk meneliti teks secara tekstual dan kontekstual. Bahan kajian
merupakan potongan ayat al-Qur’an yang terkandung padanya beberapa lafaz khusus
yang menggambarkan fenomena kiamat. Dapatan kajian menunjukkan bahawa elemen
ma ani dalam fenomena kiamat berfungsi menjelaskan perkara abstrak seperti gambaran
gegaran dan runtuhan untuk mendekatkan pemahamannya kepada pendengar. Selain itu,
analisis dari sudut makna nahu mendapati terdapat penggunaan seperti fi il mabniy lil
majhul dan masdar. Dapatan juga menunjukkan bahawa fenomena kiamat dalam al-
Qur’an menggunakan pelbagai elemen ma’ani seperti khabar, insya’, hazf dan zikr,
tagdim dan ta’khir, qasr, ijaz, itnab dan musawat untuk mengetengahkan tema yang
berkaitan dengan gegaran, kehancuran bumi dan gunung, pembelahan bumi, pergerakkan
gunung dan penggantian bumi. Hasil kajian ini akan dimanfaatkan untuk membantu
memahami fenomena kiamat dalam al-Qur’an dengan lebih jelas.



Abstract of thesis presented to the Senate of Universiti Putra Malaysia in Fulfilment of
the requirement for the Degree of Doctor of Philosophy

I’JAZ BAYANI AND ILMI RELATED TO PHENOMENON DAY OF
RESURRECTION IN THE QUR'AN

By

September 2019

This study aims to analyze the i'jaz bayani and ilmi of a phenomenon day of resurrection
in the Qur'an which contains ma’ani elements in explaining a meaning. Some a
phenomenon day of resurrection in the Qur'an can bring about predicaments if the bayani
and ilmi in them were ignored. Therefore, the meanings of a phenomenon day of
resurrection need to precisely interpreted. Studies have shown that the failure in
understanding the meaning of a phenomenon day of resurrection in the Quran is is
caused by the failure in understanding the bayani and ilmi in it. Thus, the objective of
this study is to identify and elaborate i jaz bayani and ilmi elements of a phenomenon
day of resurrection in the Qur'an. In addition, this study also aims to examine and explain
the meaning, context and theme underlying a phenomenon day of resurrection. This
study is a descriptive study that uses the ma’ani approach used by Lasyin (2009) and
Halliday’s Systemic Functional Linguistics (2004) theory as the based of the study.
Analysing content methodology is used to study the texts textual and contextually. The
entity of this study is a Qur’anic verses which contains some special commentary
describing the phenomenon day of resurrection in the Qur'an. The findings of the study
show that the ma’ani elements of a phenomenon day of resurrection serve to explain
abstract things such as depictions of tremors and ruins to bring their understanding to the
audience. In addition, analysis based on grammer iterms found that there are uses such
as fi'il mabniy lil majhul and magdar. The findings also shown that a phenomenon day
of resurrection in the Qur'an uses a variety of ma'ani elements such as khabar, insya ',
hazf and zikr, tagdim and ta'khir, qasr, ijaz, itnab and musawat to bring forth themes
related to earthquake, destruction earth and mountain, earth fission, mountain movement
and earth replacement. The outcome of this study will be used to assist in understanding
a phenomenon day of resurrection in the Qur'an

BAB 1

PENGENALAN
1.1 Pendahuluan

Bab ini bertujuan untuk memberi gambaran umum tentang perkara-perkara yang
diperlukan dalam sesebuah kajian. Setiap aspek utama yang dinyatakan dalam bab ini
akan menjelaskan secara keseluruhan kerangka kajian. yang Oleh yang demikian, bab
ini akan membahaskan kerangka utama melibatkan latar belakang kajian, penyataan
masalah, objektif dan persoalan kajian, kepentingan kajian, batasan dan definisi
operasional kajian yang melibatkan kajian i‘jaz bayani dan ilmi berkaitan fenomena
kiamat dalam al-Qur’an.

1.2 Latar Belakang Kajian

Perbahasan i jaz tidak terlepas dari tiga asas utama iaitu penguasaan ilmu bahasa Arab
pada manusia yang tidak menyeluruh berbanding al-Qur’an yang memberi pengertian
yang banyak dan berbeza. Kedua, kefahaman manusia pada keseluruhan makna
berbentuk pengertian hagiqiy atau majazi adalah lemah. Ketiga, pengetahuan manusia
yang tidak sempurna bagi memenuhi sistem-sistem bahasa yang ada (Roslan et.al, 2015).

Justeru, perbahasan ijaz adalah berkait dengan kelemahan manusia dalam
mendatangkan sesuatu yang sama dengan apa yang terdapat dalam al-Qur’an. Oleh hal
yang demikian, para sarjana ijaz meletakkan definisi ijaz sebagai lemah terhadap
sesuatu dan tidak mampu atau terdaya ke atasnya (lbrahim, 2004), dalam menangani
sesuatu yang luar dari batas pemikiran normal (Abdul Bagiy, 1992) yang juga turut
melibatkan pecahan utama antaranya i jaz bayani dan ilmi.

Menurut al-Najjar (2007) i'jaz bayani merupakan perbincangan terperici tentang susun
atur al-Qur’an dan ketinggian balaghah padanya. Penggunaannya juga adalah yang
paling utama berbanding i ’jaz yang lain. Ini menjelaskan bahawa kedudukan i ’jaz bayani
ini adalah yang paling besar dan banyak dibahaskan dalam al-Qur’an. Selain dari itu,
i’jaz bayani juga merupakan salah satu bentuk cabaran yang besar kepada golongan kafir
Quraisy di saat al-Qur’an mula diturunkan. Ini adalah berkait rapat dengan ketinggian
ilmu balaghah serta fashahah dan bayan dikalangan mereka yang terkenal dengan
kehebatan dan kemasyhuran dalam menukilkan syair serta prosa yang indah.

Al-Najjar (2007) menambah, i ’jaz ilmi adalah salah satu cabang i ’jaz yang menjelaskan
kewujudan fakta dan isyarat ilmiah tentang alam semesta yang terdapat dalam al-Qur’an
merujuk kepada kajian-kajian ilmiah yang dijalankan oleh generasi terkemudian
berdasarkan kemajuan ilmu pengetahuan yang tidak diketahui pada zaman Nabi
Muhammad S.AW. Kewujudan ijaz ilmi pada zaman moden Yyang rata-rata
berpandukan sains dan teknologi merupakan salah satu bentuk cabaran kepada manusia
keseluruhannya.



Dalam hal ini, Allah S.W.T menurunkan al-Qur’an dengan ayat-ayat yang sarat dengan
perbahasan ilmu antaranya berkaitan fenomena kiamat yang tidak terlepas daripada dua
asas utama iaitu kehancuran alam dan kebangkitan semula manusia. Dengan kedudukan
6236 ayat al-Qur’an (al-Zarkhasiy, 2006; al-Jawziy, 1987), terdapat 1075 ayat yang
merangkumi 1/6 isi ayat al-Qur’an menjelaskan fenomena hari kiamat (Qutb, 2006).
Penamaan beberapa surah dengan lafaz kiamat seperti al-Qiyamah, al-Wagqi'ah, al-
Hagqah, al-Qariah menguatkan lagi kepentingan untuk memahami fenomena tersebut.

Terdapat pelbagai fenomena kiamat yang dijelaskan oleh Allah SW.T melibatkan
beberapa gambaran yang dapat diperhatikan oleh manusia secara langsung seperti gempa
bumi, tanah runtuh, rekahan, bumi terbelah dan termasuk kajian saintifik seperti ilmu
matematik, astronomi, biologi (Kamarul Azmi, 2013), geologi (Kamarul Azmi &
Noordyna, 2013) dan lain-lain. Allah S.\W.T merekodkan fenomena kiamat secara
berulang-ulang menerusi pelbagai variasi ayat dan surah yang mempunyai fungsi yang
berbeza mengikut konteks dan kedudukan ayat, bertujuan untuk manusia memahami dan
mengambil pengajaran daripadanya (al-Qurtubiy, 2004). Fakta ini turut diperkukuhkan
lagi melalui firman Allah S.W.T:

S el L;),LZ\ Jus 8T e e Bk g SAAEAY

Maksudnya: “Dan Dia telah mengajarkan Nabi Adam a.s, akan segala nama benda-
benda dan gunanya, kemudian ditunjukkannya kepada malaikat lalu Dia berfirman:
Terangkanlah kepadaKu nama benda-benda ini semuanya jika kamu golongan yang
benar” (al-Bagarah, 2:31).

Melalui ayat ini, Allah S.W.T memberi gambaran bahawa setiap lafaz atau perkataan
yang wujud dalam al-Qur’an perlu melalui satu proses asas iaitu mengenali dan
memahami. Pemahaman ini juga berkait rapat dengan kedudukan ilmu asas dalam
tatabahasa Arab di samping kedudukan setiap ayat yang turut bersangkut paut pada
perbahasan balaghah melalui ilmu ma’ani, bayan dan badz’. Firman Allah S.W.T:

Maksudnaya: “Apabila bumi dzgegarkan dengan gegaran yang sedahsyat-dahsyatnya”
(al-Zalzalah, 99: 1).

Lafaz-lafaz yang terbentuk dalam al-Qur’an pada dasarnya mengandungi i’jaz bayani
dan ilmi yang tertentu. Misalnya, lafaz 3\ (gegaran) didatangkan dalam al-fi il al-
Mabniy lil Majhul untuk merujuk kepada gegaran yang berlaku pada bumi, manakala
Allah SW.T sebagai fail dibuang bagi menggambarkan keagongan-Nya. Manakala
Lafaz J3) (gegaran) kedua dalam ayat ini disandarkan dengan ‘ha’ idafah yang
bertujuan untuk memberi ketakutan kepada manusia tentang fenomena kiamat. Justeru,
lafaz pertama <315 dan yang kedua W& 3y merujuk kepada Jjinas istigaq (pecahan kata).
Maksud yang ingin diketengahkan ialah “Apabila bumi bergoncang dengan dahsyat dari
bawah permukaan bumi, maka semua yang berada di atasnya akan hancur” (ibn Kathir,
1998; az-Zuhailiy, 2014)



Oleh itu, antara tujuan mempelajari i’jaz bayani adalah untuk menerokai keunggulan
gaya bahasa dalam al-Qur’an yang tidak sekadar rantaian lafaz menghubungkan ayat,
bahkan menjelaskan sesuatu yang diluar dari kefahaman umum sesuatu ayat sama ada
melalui ma’ani, bayan atau badi’ . Firman Allah SW.T:

0,335 122 58 Besh A5 Ty
Maksudnya: “Sesungguhnya Kami menurunkan kitab itu sebagai Qur’an yang dibaca

dengan bahasa Arab, supaya kamu (menggunakan akal untuk) memahaminya” (Yusuf,
12: 2).

Ayat di atas menjelaskan hakikat dan kepentingan al-Qur’an dan bahasa Arab yang
menuntun manusia memahami ‘agidah yang lurus, syari’at yang sahih dan akhlak yang
mulia berdasarkan ketinggian bahasa yang diturunkan melalui kepelbagaian disiplin ilmu
(az-Zuhailiy, 2014) agar manusia dapat memahami dan mendalami al-Qur’an
sebagaimana penggunaan partikel J=! bagi menerangkan harapan dan kebimbangan
sekiranya manusia tidak menggunakan akal untuk memahami al-Qur’an (Zarqiniy, 1995)

Secara ironinya, kajian terhadap i jaz bayani dan ilmi berkaitan fenomena kiamat dalam
al-Qur’an ini merupakan satu penelitian yang mendalam terhadap peristiwa besar yang
akan berlaku. Kajian mengenai fenomena kiamat ini memerlukan kepada usaha yang
berterusan untuk menggali, menyingkap dan membongkarkan rahsia keindahan gaya
bahasa al-Qur’an sekaligus menerapkan kecintaan kepada ayat-ayat Allah ini sehingga
tiada masa atau had yang boleh mengenepikan keistimewaan bahasa al-Qur’an ini (Aziz,
1997).

Menyedari hakikat tersebut, pengkaji cuba mengutarakan satu kajian ilmiah bagi
menyingkap rahsia disebalik fenomena kiamat dalam al-Qur’an menerusi perbahasan
aspek kajian i’jaz bayani dan ilmi dengan menjadikan fenomena kiamat dari konteks
kehancuran, kemusnahan dalam al-Qur’an sebagai bahan kajian, dalam masa yang sama
memastikan penelitian terhadap fenomena kiamat lebih meluas dan tidak terhad kepada
tanda-tanda kecil dan besar sahaja. Hal ini bertepatan dengan prinsip al-Qur’an yang
bukan semata-mata karya sastera, bahkan disiplin ilmu bahasa yang terdapat padanya
melebihi apa yang ada pada bahasa lain (Hidayat, 2010).

Sebagai pengenalan kepada kajian ilmiah ini, pengkaji membincangkan dalam bab satu
ini beberapa persoalan asas yang perlu dijelaskan sebelum memasuki perbincangan yang
lebih mendalam. la merangkumi pernyataan masalah, objektif kajian, soalan kajian,
kepentingan kajian, batasan kajian, definasi operasional dan juga kesimpulan.

1.3 Penyataan Masalah
Kemukjizatan al-Qur’an dari sudut gaya bahasa dan ilmiah merupakan antara disiplin

ilmu yang besar tercatat dalam al-Qur’an al-Karim. Sejumlah besar ayat al-Qur’an adalah
menerangkan tentang kewujudan Allah SW.T, kejadian alam semesta (Saipolbarin,



2015) dan fenomena alam. Dalam hal ini, hampir 17% adalah ayat yang berkaitan dengan
fenomena kiamat (Qutb, 2006) yang dipaparkan dalam bentuk lafaz, ayat dan surah
dengan gaya bahasa yang berbeza-beza.

Al-Qurtabiy (2016) membuat penegasan bahawa, lafaz yang merujuk kepada fenomena
kiamat dalam al-Qur’an al-Karim merupakan antara lafaz yang paling banyak disebut
dalam pelbagai variasi lafaz, ayat dan surah termasuk beberapa surah yang dinamakan
secara khusus dengannya. Kedudukan lafaz yang berbeza-beza ini menyebabkan makna
pada setiap lafaz itu sukar difahami. Namun, sekiranya pemerhatian kepada lafaz atau
ayat menggunakan ijaz bayani dan ilmi, maka kefahaman sesuatu ayat itu akan lebih
jelas (Ammar, 2003).

Di samping itu, penggunaan gaya bahasa perbandingan seperti tashbih dalam
menerangkan fenomena kiamat ini merupakan antara perkara yang memerlukan
perjelasan terperinci untuk difahami disebabkan setiap perbahasan yang melibatkan ayat
dalam konteks ini sarat dengan kandungan makna dan interpretasi yang mendalam
(Hanik, 2004)

Kesan daripada mengabaikan i‘jaz bayani dan ilmi yang terkandung pada fenomena
kiamat dalam al-Qur’an ini akan menyebabkan salah faham terhadap ayat yang
menggunakan lafaz fenomena kiamat yang sama tapi berbeza pada konteks. Misalnya,
penggunaan lafaz zalzalah pada beberapa ayat dalam al-Qur’an. Allah S.W.T berfirman:

(s 158 0150 85 )
Maksudnya: “Sesungguhnya gegaran hari kiamat itu adalah suatu yang sangat besar.”
(al-Hajj, 22:1)

Pada surah al-Hajj (22:1), Allah mendatangkan lafaz zalzalah menerusi ayat yang
menggambarkan fenomena gegaran hari kiamat adalah sesuatu yang besar. Melalui ayat
ini, Allah mendatangkan lafaz zalzalah dalam kondisi pemahaman dan interpretasi yang
berbeza mengikut struktur ayat. Lafaz zalzalah didatangkan dalam bentuk isim inna dan
di-idafah-kan kepada lafaz al-Sa’ah yang merujuk kepada hari kiamat dalam bentuk
perkhabaran tentang fenomena kiamat menerusi khabar ralabiy. Oleh itu, gambaran
dalam ayat ini adalah merujuk kepada keadaan gegaran hari kiamat yang sangat besar
dan berbeza dengan situasi gegaran yang berlaku pada hari ini (Al-Sya’rawiy, 1997).
Allah SW.T berfirman:

€302 5T 155345 0,301 53T GUeRy
Maksudnya: “Disitulah diuji orang-orang mukmin dan digoncangkan (hatinya) dengan
goncangan yang sangat dahsyat. ” (al-Ahzab, 33:11)

Pada surah al-Ahzab (33:11) menerusi lafaz zulzilu zilzalan menjelaskan tentang kondisi
goncangan pada hati manusia iaitu orang mukmin disebabkan kekalutan (Ibn Ashur,
1984). Allah datangkan maksud zulzilu zilzalan menerusi al-fi’il al-Mabniy lil Majhul

dan masdar yang menerangkan kegoncangan dan situasi kelam kabut sebagaimana
bencana gempa bumi berlaku. Namun, permulaan ayat ini dinyatakan tentang orang-
orang mukmin diuji bagi memperlihatkan yang mana mempunyai hati yang teguh
berdasarkan penggunaan insya’ falabiy dalam bentuk pola ‘amr. Justeru, gambaran yang
dinyatakan dalam ayat ini adalah merujuk kepada getaran hati orang-orang mukmin
apabila diuji dengan kekalutan pada saat berlakunya tersebut (az-Zuhailiy, 2014)

Oleh hal demikian, penguasaan i'jaz bayani menerusi elemen ma’ani adalah penting
dalam memahami makna fenomena kiamat yang melibatkan variasi lafaz yang pelbagai
dengan tujuan umum yang sama iaitu kehancuran dan kebangkitan (al-Mubayyad, 2006).
Dalam konteks ini, pemerhatian melalui i'jaz ilmi akan menghilangkan kemusykilan
tentang sesuatu maksud yang melibatkan fenomena kiamat dalam al-Qur’an (Quitb,
2006) dan membanding bezakan dengan bencana alam yang berlaku pada ketika ini.

Perkaitan antara i%az bayani dan ilmi pada fenomena kiamat dalam al-Qur’an ini
membawa kepada penggunaan lafaz yang menjelaskan fenomena kiamat. Misalnya,
lafaz gegaran dalam al-Qur’an didatangkan dengan beberapa lafaz yang berbeza iaitu
zalzalah (al-Zalzalah 99:1), rajfah (al-4 'raf 7:78) dan rajja (al-Wagi’'ah 56:4). Hal ini
dapat difahami dengan merujuk kepada konteks ayat iaitu sebab penurunan ayat
berdasarkan kedudukan tertentu (Fazilah dan Munirah, 2012), dan perbahasan mendalam
dari sudut i’jaz ilmi yang akan membezakan di antara istilah gegaran dari faktor
pergerakan tektonik, aktiviti gunung berapi, letupan dan aktiviti manusia (Agong, 2010).

Melalui pengamatan pengkaji, penentuan makna yang berbeza tentang fenomena kiamat
dalam al-Qur’an boleh menyebabkan kefahaman tentang sesuatu situasi berubah.
Misalnya, firman Allah S.W.T:

o 68 JedT <36, Jed b BT aass g
Maksudnya: “(Azab itu tetap berlaku) pada hari bumi dan gunung-ganang bergoncang

(serta hancur lebur) dan menjadilah gunung-ganang itu timbunan pasir yang mudah
bersepah.” (al-Muzammil, 73:14)

Sebahagian ulamak tafsir (Ibn Ashur, 1984; Al-Sayutiy, 2003; az-Zuhailiy 2014)
berpendapat, maksud ayat ini adalah merujuk kepada kemusnahan yang berlaku pada
hari kiamat berdasarkan penggunaan lafaz <> i (goncangan) yang kuat. Kefahaman
terhadap ayat ini merujuk kepada orang-orang kafir yang disiksa ketika bumi dan gunung
bergegar sehingga menyebabkan manusia yang berada di atasnya berada dalam keadaan
terhuyung-hayang. Keadaan gunung yang keras kemudiannya berubah menjadi pasir
yang berterbangan dengan keadaannya yang mencair sehingga manusia dan haiwan akan
mengalir di dalamnya umpama air (az-Zuhailiy, 2014). Al-Sayitiy (2003) Menjelaskan,
penggunaan perkataan Suex LK adalah merujuk kepada pasir lembut, sekiranya dipijak
padanya, maka kaki akan terperosok ke dalamnya.



Justeru, kajian yang mengaitkan lafaz fenomena kiamat dalam al-Qur’an ini wajar
dilaksanakan. Berdasarkan kepada faktor ini, penggunaan elemen ma’ani yang
membentuk teori ma’ani oleh Laysin dan pemahaman terhadap konteks situasi ayat
berdasarkan teori Halliday’s Systemic Functional Linguistic (SFL) adalah bertepatan
dengan bahan kajian. Fungsi elemen ini jelas memberikan implikasi yang besar dalam
penafsiran lafaz dan ayat fenomena kiamat. Dalam hal ini, makna yang jelas dan
terperinci akan mempengaruhi minda pembaca ke arah kekuatan dan keimanan kepada
Allah S.W.T. Hal ini berdasarkan tanda-tanda kebesaran-Nya dalam menciptakan bumi
dan memusnahkan ketika tiba saat hari kiamat (Al-Ali et.al, 2016).

Secara tuntasnya, kajian yang menfokuskan kepada i'jaz bayani dan ilmi berkaitan
fenomena kiamat dalam al-Qur’an ini tidak sekadar menjurus kepada makna gambaran
hari kiamat sahaja, bahkan merangkumi keseluruhan maksud yang melatari kehidupan
manusia. Kajian ini diharapkan dapat menghasilkan sesuatu pendekatan yang boleh
merapatkan jurang kefahaman terhadap fenomena kiamat dalam al-Qur’an selain
daripada perbahasan tanda-tanda kecil dan besar.

1.4 Objektif Kajian

Dalam usaha untuk membincangkan i’jaz bayani dan ilmi berkaitan lafaz fenomena
kiamat dalam al-Qur’an, kajian ini telah menggariskan tiga objektif utama untuk
direalisasikan, iaitu:

1. Mengenal pasti elemen i’jaz bayani dan ilmi berkaitan fenomena kiamat dalam al-
Qur’an.

2. Menganalisis konteks dan makna nahu berkaitan fenomena kiamat dalam al-Qur’an.

3. Merumuskan tema berkaitan fenomena kiamat dalam al-Qur’an.

1.5 Persoalan Kajian

Berdasarkan objektif yang telah diutarakan, kajian ini adalah bertujuan untuk menjawab

soalan-soalan berikut:

1. Apakah elemen i’jaz bayani dan ilmi yang berkaitan dengan fenomena kiamat dalam
al-Qur’an?

2. Apakah fungsi konteks dan makna nahu yang berkaitan dengan fenomena kiamat
dalam al-Qur’an?

3. Bagaimanakah al-Qur’an menjelaskan tema melalui fenomena kiamat?

1.6 Kepentingan Kajian

Kepentingan kajian ini adalah merujuk kepada pengkaji mengetengahkan sebuah kajian
yang menjelaskan tentang i’jaz bayani dan ilmi berkaitan fenomena kiamat yang terdapat
dalam al-Qur’an menerusi pendekatan teori ma’ani Lasyin dan Hallidays Systemic
Functional Linguistics.



I’jaz bayani dan ilmi dipilih kerana perbahasan fenomena kiamat adalah berkaitan
dengan cara penjelasan keadaan huru hara kiamat dan situasi manusia yang menghadapi
peristiwa tersebut. Penggunaan bayan ini berdasarkan pengertian dari Ibn Manzur (1994)
adalah kemampuan dalam menzahirkan makna dengan lafaz yang paling ringkas dengan
membawa makna yang jelas. Manakala dari sudut i'jaz ilmi pula adalah berdasarkan fakta
sains dan teknologi yang diperolehi hasil kajian sarjana moden melalui pemahaman yang
mendalam terhadap al-Qur’an al-Karim (al-Najjar, 2006).

Fenomena kiamat yang terdapat dalam al-Qur’an memaparkan pendekatan yang
menerusi penggunaan perkataan yang sama namun makna dan berbeza-beza (al-
Qurtubiy, 2004). Melalui pendekatan ma’ani, gambaran fenomena kiamat yang
dipaparkan lebih jelas khususnya melibatkan penggunaan khabar dan insya’ dalam
menjelaskan sesuatu situasi. Manakala penjelaskan melalui i'jaz ilmi adalah lebih
terfokus kepada perbahasan yang lebih mendalam melibatkan elemen saintifik. Oleh
yang demikian, penggunaan i’jaz bayani dan ilmi merupakan pendekatan yang
bersesuaian bagi memberi penjelasan tentang sesuatu fenomena kiamat yang lebih luas.

Melalui kajian ini, pengkaji dapat melihat bentuk fenomena kiamat dalam al-Qur’an
menerusi kefahaman terhadap lafaz dan konteks sesuatu ayat tersebut. Hal ini dapat
menjelaskan tentang sesuatu ayat berkaitan fenomena kiamat, selain daripada perbahasan
tanda kiamat kecil dan besar yang telah dibahaskan melalui hadith-hadith baginda Nabi
S.A.\W (al-Mubayyad, 2006)

Pemilihan fenomena kiamat sebagai bahan kajian mempunyai fungsi yang tertentu.
Dalam konteks ini, fenomena kiamat yang terdapat dalam al-Qur’an tidak sekadar
menfokuskan kepada perbahasan tanda-tanda kiamat kecil dan besar sahaja, bahkan
melibatkan gambaran kepada kesan bentuk muka bumi akibat gegaran, rekahan, dan
runtuhan. (al-Najjar, 2006).

Qutb (2006) menjelaskan, al-Qur’an merupakan sumber utama dalam perbahasan
fenomena kiamat yang melibatkan kemusnahan dan kehancuran bumi. Dalam hal ini,
kedudukan al-Qur’an menerusi i'jaz ilmi akan terus terpelihara dengan kajian-kajian
saintifik berkaitan fenomena ini akan terus dijadikan rujukan yang penting selain dari
tanda-tanda kiamat kecil dan besar menerusi hadith Nabi S.A.W.

Situasi fenomena kiamat ini juga melibatkan sejumlah variasi lafaz fenomena kiamat
yang berbeza-bza dengan tujuan asas yang sama iaitu menggambarkan kemusnahan dan
kehancuran bumi. Al-Qurtubiy (2004) menjelaskan, kedudukan variasi lafaz fenomena
kiamat yang banyak dalam al-Qur’an memberi gambaran bahawa, setiap lafaz tersebut
mempunyai makna lafaz yang tersendiri dalam menjelaskan situasi kiamat.

1.7 Batasan Kajian

Penentuan batasan kajian amat penting untuk memastikan kajian tersebut berfokus dan
terarah kepada permasalahan yang dikaji. Kajian ini bertunjangkan bidang i’jaz

bayani dengan hanya memfokuskan kepada elemen ma’ani. Penumpuan terhadap
elemen ma’ani ini merangkumi perbahasan khabar dan insya’, taqdim dan ta khir,
ta’arif dan tankir, gasr, zikr dan hazf, ijaz, iznab, dan musawat.

Bahan kajian yang dipilih pula hanya melibatkan fenomena kiamat yang terdapat
di dalam al-Qur’an sahaja (Qutb, 2006) tanpa melihat kepada lafaz atau makna yang
terdapat dalam hadith Nabi S.A.W. Fenomena kiamat ini dilihat dari gambaran
kemusnahan yang berlaku kepada bumi berdasarkan i’jaz ilmi (an-Najjar, 2006)
Batasan ini dibuat bagi memastikan setiap lafaz fenomena kiamat yang dikeluarkan
adalah dari al-Qur’an dan penumpuan terhadap lafaz tersebut adalah lebih terarah
kepada satu sumber yang jelas dan tepat.

Bahan lain yang dibincangkan adalah jenis elemen ma’ani, lafaz yang melatari ayat
dalam fenomena kiamat, pemilihan perkataan kiamat, latar fenomena kiamat dan
rumusan konsep lafaz fenomena kiamat dalam al-Qur’an. Teori ma’ani oleh Laysin
(2009) dan Teori Halliday’s Systemic Funtional Language (SFL) digunakan dalam
kajian untuk melahirkan pemahaman yang mendalam terhadap bidang kajian, selain
daripada meneliti dan mengenal pasti jenis elemen ma’ani, makna dan rumusan
lafaz yang terdapat pada fenomena kiamat berkaitan geologi dalam al-Qur’an al-
Karim.

1.8 Definisi Operasional Kajian

Dalam sub-tajuk ini, terminologi yang menjadi fokus utama kajian dipilih dan
diperincikan untuk memastikannya sejajar dengan perspektif kajian ini. Pengkaji telah
menggunakan definasi operasional seperti berikut:

1.8.1  Djaz Bayani

I'’jaz bayani merupakan salah satu cabang dari cabang-cabang kajian i ’jaz al-Qur’an
yang dikategorikan sebagai i’jaz al-Lafziy (i’jaz dari sudut lafaz). Menurut al-Najjar
(2007), I’jaz bayani mempunyai fungsi yang sama dengan [ jaz Liughawiy, Adabiy, al-
Balaghiy, al-Nazhamiy, al-Lafzhiy dan al-Dalaliy dalam membahaskan secara terperici
susun atur al-Qur’an dan ketinggian bahasa serta baldghah al-Qur’an. Dalam kajian ini,
ijaz bayani bermaksud perbahasan susun atur lafaz dan ayat al-Qur’an berkaitan
fenomena kiamat.

1.8.2 Ma’ani

Ilmu yang membincangkan tentang sesuatu lafaz bahasa Arab yang disesuaikan dengan
keadaan situasi dan kondisi. Melalui ilmu ma ani sesuatu lafaz dapat dijelaskan dengan
mengetahui bentuk-bentuk lafaz berdasarkan mugtagda al-#al (Wahid, 2016). Walaupun
makna literal sesuatu lafaz itu hampir sama, namun dari sudut konteks situasi dan
kondisinya adalah berbeza. Perbahasan ilmu ma ani adalah melibatkan sejumlah lafaz
dalam ayat yang akan disoroti melalui bentuk, fungsi dan kepelbagaian gaya bahasa



yang menjelaskan tentang sesuatu situasi ayat (Al-Sa'idiy, 2005). Dalam konteks kajian
ini, perbahasan ilmu ma ‘ani adalah melibatkan gaya bahasa khabar dan insya’, taqgdim
dan ta’khir, ta’arif dan tankir, gasr, zikr dan hazf, ijaz, iznab, dan musawat pada
fenomena kiamat dalam al-Qur’an.

1.8.3  Djaz Ilmi

I’jaz ilmi dalam al-Qur’an bermaksud kewujudan fakta dan isyarat ilmiah tentang alam
semesta yang terdapat dalam al-Qur’an. Fakta dan isyarat ini tersingkap melalui kajian-
kajian ilmiah yang dijalankan oleh generasi terkemudian berdasarkan kemajuan ilmu
pengetahuan yang tidak diketahui pada zaman Nabi Muhammad S.A.W (al-Najjar,
2006). Dalam konteks kajian ini, fenomena kiamat yang terdapat dalam al-Qur’an adalah
melibatkan perbahasan dari sudut i'jaz ilmi dengan menfokuskan kepada kajian saintifik
bagi merungkai lafaz dan ayat berkaitan fenomena kiamat dalam al-Qur’an.

1.8.4 Fenomena Kiamat

Fenomena kiamat merupakan hari kebangkitan dan pembalasan bagi semua makhluk
Allah S.\W.T selepas dimatikan. Proses ini merupakan satu bentuk penilaian oleh Allah
S.W.T kepada hambanya bagi menentukan tempat kekal abadi samaada syurga ataupun
neraka (Al-Ashgar, 1990). Dalam konteks kajian ini, beberapa fenomena kiamat akan
dilihat yang memberi gambaran tentang satu bentuk situasi dunia yang bakal musnah
apabila saat yang dijanjikan oleh Allah S.W.T

1.9 Kesimpulan

Bab ini memberi gambaran tentang kemukjizatan al-Qur’an dalam bentuk gaya bahasa
dan saintifik menerusi fenomena kiamat. Al-Qur’an menjelaskan fenomena kiamat
melalui pelbagai bentuk gaya bahasa dan saintifik bagi merungkaikan kekeliruan di
antara fenomena kiamat dan bencana yang digambarkan oleh Allah SW.T dalam al-
Qur’an. Seterusnya, bab ini membincangkan permasalahan kajian, objektif dan
persoalan yang melatari kajian serta batasan untuk menjadikan kajian ini berfokus.
Kemudian disusuli dengan kepentingan kajian dan diakhiri dengan definisi operasional
yang berkaitan dengan kajian ini.

